
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
বাঙ্গলার বেগম

সাহসী পুরুষকে কখন মুক্তিদান করা উচিত নয়, বরং তাহাকে কলিকাতায় আলিনগরের শাসনকর্ত্তা মাণিকচাঁদের নিকট পাঠান হউক। তথায় মাণিকচাঁদ যেরূপ করিয়া হউক, উহার নিকট হইতে গুপ্তধনের সন্ধান বাহির করিয়া লইতে পারিবে। আর একান্ত যদি তাহা বাহির করিয়া লইতে না পারে, তবে মাণিকচাঁদ নিশ্চয়ই তাহার নিকট হইতে খেসারৎ আদায় করিয়া লইতে পারিবে।” আমিনা পুত্রকে কর্ত্তব্যনিষ্ঠ হইতে বারংবার কাতরকণ্ঠে উপরোধ করিতে লাগিলেন— রাজার কর্ত্তব্য কি তাহা নানাপ্রকারে বুঝাইতে লাগিলেন। বলিলেন— “প্রজার ধন ও মান রক্ষা রাজার একান্ত কর্ত্তব্য। হলওয়েল তাহার আশ্রিত প্রজা, তাহার ধনে সিরাজের কিছুমাত্র অধিকার নাই।” সিরাজের হৃদয়ে মাতার উপদেশ অঙ্কিত হইয়া গেল—বুঝিলেন জননীর বাক্য শিরোধার্য্য। তিনি তখনই বন্ধুদিগকে বলিলেন—“তোমরা যাহা বলিতেছ, তাহা সত্য; কিন্তু বেচারা যাহা গোপন করিয়াছে, তাহা গোপনেই থাকুক। তাহার দুর্দশার একশেষ হইয়াছে—এখন তাহার মুক্তি পাওয়া আবশ্যক।”[১]

 উন্মার্গগামী পুত্রকে সৎপথে ফিরাইবার জন্য—তাহার সুপ্ত জ্ঞান উদ্বুদ্ধ করিবার জন্য, আমিনা সিরাজকে বহু উপদেশ দিয়াছিলেন, কিন্তু ঊষর ক্ষেত্রে বীজ বপনের ন্যায় তাহা সুফল প্রসব করে নাই।





১৮




	↑ “It may be. If he has anything left, let him keep it. His sufferings have been great. He shall have his liberty”—A letter from J. Z. Holwell Esq. to W. Davis Esq. from on board the ‘Syren’ sloop, 28th February 1757. S. C. Hill—Indian Records Series: Bengal.

		 এই পাতা শেষ সম্পাদিত হয়েছে ১৫:০৫টার সময়, ১ অক্টোবর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

